
śrīḥ

śrīmatē rāmānujāya namaḥ

śrīmatē nigamāntamahādēśikāya namaḥ

Á Á śrī laghurāmarakṣāstōtram Á Á
ōṃ rāmarakṣāstōtrasya śrīmaharṣirviśvāmitraṛṣiḥ Á
śrīrāmō dēvatā Á
anuṣṭupchandaḥ Á
viṣṇuprītyarthē japē viniyōgaḥ Á
mahādēva uvāca
atasīpuṣpasaṅkāśaṃ pītavāsasamacyutam Á
dhyātvā vai puṇḍarīkākṣaṃ śrīrāmaṃ viṣṇumavyayam Á Á 1 Á Á
pātu mē hṛdayaṃ rāmaḥ śrīkaṇṭhaḥ kaṇṭhamēva ca Á
nābhiṃ pātu makhatrātā kaṭiṃ mē viśvarakṣakaḥ Á Á 2 Á Á
karau pātu dāśarathiḥ pādau mē viśvarūpadhṛt Á
cakṣuṣī pātu vai dēvassītāpatiranuttamaḥ Á Á 3 Á Á
śikhāṃ mē pātu viśvātmā karṇau mē pātu kāmadaḥ Á
pārśvayōstu suratrātā kālakōṭidurāsadaḥ Á Á 4 Á Á
anantaḥ sarvadā pātu śarīraṃ viśvanāyakaḥ Á
jihvāṃ mē pātu pāpaghnō lōkaśikṣāpravartakaḥ Á Á 5 Á Á
rāghavaḥ pātu mē dantān kēśān rakṣatu kēśavaḥ Á
sakthinī pātu mē dattavijayō nāma viśvasṛk Á Á 6 Á Á
ētāṃ rāmabalōpētāṃ rakṣāṃ yō vai pumān paṭhēt Á
sa cirāyuḥ sukhī vidvān labhatē divyasaṃpadam Á Á 7 Á Á



śrī laghurāmarakṣāstōtram

rakṣāṃ karōtu bhūtēbhyaḥ sadārakṣā tu vaiṣṇavī Á
rāmēti rāmabhadrēti rāmacandrēti yaḥ smarēt Á Á 8 Á Á
vimuktaḥ sa naraḥ pāpānmuktiṃ prāpnōti śāśvatīm Á
vasiṣṭhēna tvidaṃ prōktaṃ guravē viṣṇurūpiṇē Á Á 9 Á Á
tatō mē brahmaṇaḥ prāptaṃ mayōktaṃ nāradaṃ prati Á
nāradēna tu bhūlōkē prāpitaṃ sujanēṣviha Á Á 10 Á Á
suptvā vātha gṛhē vāpi mārgē gacchanta ēva vā Á
yē paṭhanti naraśrēṣṭhāstē narāḥ puṇyabhāginaḥ Á Á 11 Á Á

Á Á iti śrī laghurāmarakṣāstōtraṃ samāptam Á Á

